Nr. 1 STUDIME HISTORIKE 2023

DOKUMENTE

EMINE ARIFI-BAKALLI
emine_bakalli@yahoo.com

POROSITE E MBRETIT ZOG DREJTUAR JUGOSLLAVISE
APO PREMISAT BAZE PER MARREDHENIE TE MIRA
FQINJESORE SHQIPTARO-JUGOSLLAVE

Fizionomia e dokumenteve né shqyrtim

Késaj radhe po paragesim dy dokumente té kohés, té cilat kané té
béjné me porosité e Mbretit Zog drejtuar Beogradit (prill 1932), si dhe
njé dokument tjetér pércjellés té tij. Fjala éshté pér raportin e ministrit
Fugiploté jugosllav né Shqipéri, J. Gjonoviq, lidhur me kéto porosi,
drejtuar ministrit t& Punéve té Jashtme jugosllav té kohés, Marinkoviq, si
dhe njé analizé - raport i tij pér politikén té cilén duhej té ndigte
Jugosllavia ndaj Shqipérisé. Kéto dokumente i kam gjetur né fondin:
Zbirka Vojislava Marinkovi¢a - Maramboa, F-140, 40, Albanija, Beograd
16 aprila 1932, né Arkivin Diplomatik jugosllav (Drzavni Arhiv
Saveznog Sekretariata Inostranih Poslova - DASSIP), né Beograd. V.
Jovanovig-Marambo, ka gené personalitet i dalluar né shumé rrafshe si
dhe né até diplomatik. Ky fond é&shté produkt i angazhimit té tij, pér
grumbullimin dhe sistemimin e dokumenteve zyrtare shtetérore té
zhvendosura gjaté Luftés sé Dyté Botérore. Né pérmbledhjen e tij
gjenden edhe dokumente té tjera me vleré gé kané té béjné me rrjedhat né
marrédhéniet shgiptaro-jugosllave, edhe pse né sasi modeste.

Dokumentet e sferés diplomatike me identitet té qarté
institucional,' pérkatésisht pérmbajtja e tyre do té¢ duhej té ishte e
besueshme, gjé gé nénkupton ndjeshmériné e kétij rrafshi veprimtarie. E

! Ka raste té arkivimit té dokumenteve té servirura nga néntoka pér géllime dhe efekte t&
caktuara. Identifikimi i autenticitetit té tyre mund té béhet vetém nga specialisti i kohés
dhe i ¢éshtjes, i pajisur me njohje té duhur profesionale, sepse si¢ ka cekur Mustafa
Kruja, “...edhe dokumentet jané si déshmitarét: shumé heré dhe rrejné” (Mustafa
Kruja, Antologji historike: shkrime e pérkthime (Elbasan: Sejko, 2001), 26).

megjithaté, ka mundési gé né to té hasen edhe nuanca egoje té shkruesve
té tyre. Pér shembull, né dokumentin e paré gé kemi pérpara, bie né sy njé
ndérhyrje ironike e Gjonovigit lidhur me sentencén e mbretit shqiptar se
“edhe kémishét do t’i shesim dhe borxhin do ta kthejmé [Italisé¢ —
E.A.B.],” por edhe cilésimi i Shqipérisé si “pion i Italis€”. Njohési i
rrethanave dhe sidomos i ményrés sé komunikimit t&¢ Mbretit Zog me té
tjerét, véshtiré se mund ta besojé kété lloj ndérhyrjeje. Kjo, jo vetém pér
faktin e pozités sé tij, por edhe pér géndrimin institucionalist dhe té& matur
né komunikim, pa marré parasysh se kush ishte bashkébiseduesi i tij.
Meényra e komunikimit t€ Mbretit Zog, i “carmatoste” bashkéfolésit,
pérkundér predispozitave té tyre ndaj tij. Kjo vérehet né raportet e
diplomatéve (jugosllavé e té tjeré), kujtimet si dhe shénimet e pjesés mé
té madhe té atyre gé patén kontakt me Zogun. Por, né anén tjetér, duke
njohur natyrén e vrazhdé té Gjonoviqgit, mund té supozojmé gé né
bashkébisedimin né fjalé, té keté ndodhur ky reagim. Né fund té fundit,
pak mé voné ai u gortua’ nga Beogradi pér ményrén e komunikimit me
autoritetet shqiptare dhe né vitin 1936, praktikisht pérfundoi si njé non
grata pér Shqipéring.?

Konteksti politik i porosive nga Tirana

Qé né fillim duhet té konstatojmé se audienca né fjalé, e cila pati
pér géllim evidencimin e porosive t€ Mbretit Zog pér geveriné por edhe
pér mbretin jugosllav, déshmon se tashmé té dyja palét ishin té
interesuara qé marrédhéniet midis dy vendeve té kalonin né njé rrafsh
tjetér, mé té shtendosur e mé té avancuar. Pra, kjo audiencé nuk i
ngjasonte njé takimi rutiné e protokollar. Mund té thuhet se porosité e
béra me kété rast, ishin njé prelud i njé kthese serioze né marrédhéniet
shqiptaro-jugosllave. Me fjalé té tjera, praktikisht, kemi té b&jmé me njé
riaktivizim té platformés sé Kongresit té Lushnjés né orientimin e

% Diplomatski Arhiv Saveznog Sekretariata Inostranih Poslova (mé tej: DASSIP),
Londonsko Poslanstvo (LP), 1932, F-1, nr. 444, Beograd, 6 shtator 1932. Udhézime
pér Gjonoviqin nga Kryeministri B. Jeftiq;  ...ju lutem qé t’i kushtoni kujdes t&€ madh
maturisé dhe t& mos ndérmerrni asgjé pa marréveshje dhe instruksione tona...”, -
porositej i pérmenduri lidhur me reagimin e tij né kohén e zbulimit té Organizatés sé
Fshehté antizogiste.

® pér kété shih tek Emine Arifi-Bakalli, Drejt eliminimit t& faktorit shqiptar né Ballkan -
Qéndrimi i Jugosllavisé ndaj Shqipérisé dhe shqgiptaréve 1935-1939, Instituti i
Historisé - Prishtiné (Prishtiné: 2023), 135.

jashtém té Shqipérisé, e cila nénkuptonte edhe partneré té caktuar
strategjiké té jashtém. Né kété kontekst, sikurse edhe né kohén e
Kongresit té Lushnjés, ky partner dilte té ishte Jugosllavia. Kjo kthesé,
coi né njé afrim e bashképunim shqiptaro-jugosllav (1933-1934)*, gé nuk
kishte ndodhur asnjéheré mé paré ndérmjet dy vendeve, pra, as né kohén
kur edhe A. Zogu u kthye né krye té shtetit shgiptar pérmes ndihmés
infrastrukturore dhe politike té Beogradit (1924). Pércaktimi i Shqipérisé
pér kété orientim té politikés sé jashtme, kuptohet edhe nga pérzgjedhja e
diplomatit misionar té saj si ministér Fuqiploté shqgiptar né Beograd, Rauf
Fico.> Né fakt, porosité nga Tirana po béheshin né periudhén Kkur
Shqipéria po vazhdonte té ndérmerrte hapa konkreté né relacion me
Italing, né ményré gé marrédhéniet me kété shtet té silleshin né suaza
marrédhéniesh normale ndérshtetérore. Masat emancipuese né raport me
Italing, u konsideruan té domosdoshme pasi Musolini tashmé po shfaqte
synime dhe kérkesa té papranueshme pér shtetin shqiptar.’

Né anén tjetér, interesimi i Jugosllavisé pér marrédhénie mé té mira
me Shqipéringé, po merrte prioritet si pasojé e géndrimit té ngurté dhe
armigésor italian né bisedimet e fshehta italo-jugosllave (1930-1932).
Roma nuk tregoi asnjé predispozité ndaj kérkesés sé Beogradit gé
depértimi i saj né Shqipéri t& kufizohej vetém né sferén ekonomike.®
Intenca e Beogradit g¢ Roma té pajtohej me ekzistencén e shtetit
jugosllav dhe Ballkani t& pranohej si sferé e interesit té tij, déshtoi.
Pérkundrazi, Benito Musolini tashmé po vepronte me vendosméri drejt
realizimit té synimeve imperialiste ndaj Ballkanit dhe po bénte plane pér
shkatérrimin e veté shtetit jugosllav. Né kéto rrethana, né Beograd nisi té
predominonte ideja e pérforcimit té marrédhénieve me aleatét
tradicionalé té tij (Francén), si dhe pér forcimin e barrierave mbrojtése
(Antanta e Vogél) dhe formimin e tyre né nivel ballkanik (Pakti

* Pér kété shih te Emine Arifi-Bakalli, Marrédhéniet ekonomike shqiptaro-jugosllave
1929-1939, Instituti i Historisé-Prishting (Prishtiné: 1997).

® Rauf Fico, si pérfagésues i pérkohshém kishte shérbyer edhe mé herét né Beograd,
ndérsa né fillim té prillit té vitit 1932 filloi punén si ministér Fuqiploté atje, detyré né
té cilén géndroi deri né fund té vitit 1936.

® Shih tek Emine Arifi-Bakalli, Pérballje historiografike, Instituti Albanologjik
(Prishtiné: 2015), 77-97.

" Bogdan Krizman, Vanjska politika jugoslavenske drzave (1918-1941) (Zagreb:
Skolska Knjiga, 1975), 47.

8 Zvonimir Kulundji¢, Politika i korupcija u kralevskoj Jugoslaviji (Zagreb: NIP
Stvarnost, 1968), 668.

Ballkanik).” Né& kétd kuadér, edhe Shgipéria rezultonte té ishte njé
element me peshé.

Duhet shtuar se pércaktimi i Tiranés dhe i Beogradit pér afrim e
bashképunim, nuk kishte té bénte vetém me marrédhéniet e tensionuara
bilaterale té tyre me Romén, por edhe me rrjedhat e pérgjithshme
ndérkombétare brenda viteve 1928-1932.%

Tri premisat bazé pér afrim dhe marrédhénie miqgésore
shqgiptaro-jugosllave

Dokumentet né shqyrtim, pasqyrojné mé sé miri karakterin e
marrédhénieve té Tiranés zyrtare dhe té veté Mbretit Zog, me Beogradin.
Pra, mbi cilat parime marrédhéniet shqgiptaro-jugosllave mund té
normalizoheshin, migésoheshin dhe "madje dhe mé shumé””", si¢ deklaroi
mbreti shqiptar. Dihet se sot e késaj dite, ndér interpretimet mé kuturu té
njé pjese té historiografisé shgiptare dhe jo vetém, ka té béjé me
karakterin e relacioneve té A. Zogut pérkatésisht Mbretit Zog me
Beogradin. Sipas kétij kéndvéshtrimi, Ky raport paraqitet si i afért dhe
klientelist. Madje, ka tendenca qé né rreshta apo midis tyre, ky
personalitet historik t& vendoset né njé rrafsh me Esad Pashé Toptanin ~,
njé klientelist i besueshém i Beogradit deri né vdekje.” Kéta historiané
dhe amatoré té shumté né rrafshin historiografik, jané aq té mbérthyer
nga deliri antizogist, sa 1 besojné njé “dokumenti” t€ l€shuar né qarkullim
nga bota e néndheshme né fund té vitit 1925, si njé marréveshje “Zogu-

° Emine Arifi-Bakalli, Céshtje nga Historia Moderne dhe Bashkékohore shgiptare,
Instituti Albanologjik-Prishtiné (Prishtiné: 2011). Vizitat e Mbretit Aleksandér né njé
varg shtetesh ballkanike, pérjashto Shqipériné, gjaté vitit 1933, ishin né funksion té
kétij Pakti.

10 Arifi-Bakalli, Céshtje nga Historia Moderne, 58-61.

" Kjo “mé shumé” kishte t& bénte me mundésiné e njé marréveshjeje t& karakterit politik
e pér té cilén Jugosllavia mbeti e mbyllur deri né fund.

™ Esad Pashé Toptani, pas fillimit té Luftés sé Paré Botérore dhe largimit t& V. Vidit
nga Shqipéria, u kthye né Shqipéri pérmes Nishit, ku géndronte pérkohésisht geveria e
N. Pashigit. Ai shpalli njé entitet politik, i cili shtrihej vetém né Shqipériné e Mesme.
Flamuri i kétij entiteti ishte njé sfond i kug me njé yll né cepin e tij. Ndérsa kérkesa e
tij pér Shqipériné né kufijté e vitit 1913, né kohén e Konferencés sé Pages né Paris,
nuk ishte synim a vetédije e tij politike, a nacionale, por thjesht akordim me géndrimin
dhe sugjerimin e Beogradit.

" Edhe sot e késaj dite, Esad Pashé Toptanin, garge politike e historiografike serbe e
ngrené né giell dhe e konsiderojné model té shqiptarit té miré dhe té ndershém.

Pashiq”.** Né kété “dokument” evidencohet jo mé pak se A. Zogu, kishte
pranuar gé Shqipéria té shndérrohej né njé prefekturé té Mbretérisé
Serbo-Kroato-Sllovene. Né fakt, eksperti i formuar mbi bazén e
hulumtimeve té ndérgjegjshme shkencore dhe pra, né rastin konkret,
njohési i burimeve arkivore jugosllave té kohés, shumé lehté e pérjashton
mundésiné e c¢farédo marréveshjeje me karakter té tillé. Kjo, edhe pér
faktin e thjeshté sepse né komunikimin diplomatik shqiptaro-jugosllav
(1925-1939), subjekti né fjalé mungon plotésisht. E nénkuptueshme gé ky
“subjekt” mungon edhe né kété komunikim té hapur dhe koké mé koké
midis Mbretit Zog dhe ministrit energjik, Gjonoviq. Ky i fundit, i radhiti
té gjitha momentet kyce né raportet shqiptaro-serbe duke nisur me Luftén
e Paré Ballkanike, pérmendi pérkrahjen gé iu dha A. Zogut, bisedén e tij
me Mbretin Aleksandér (1924), por nuk pérmendi ekzistencén e ndonjé
marréveshjeje midis tij dhe Pashiqit, apo té ndonjé elementi a pike té cilat
renditen né t& ashtuquajturén “marréveshje Zogu-Pashiq”.

Ndérsa, dokumenti i paré pasqyron karakterin e politikés shqiptare
né relacion me Jugosllaving, dokumenti i dyté ilustron politikén
jugosllave né relacion me Shqipériné né dy dimensionet e saj: até publike
gé do té duhej té zbatohej né kontekstin e dhéné shqiptar dhe
ndérkombétar, dhe, até té fshehtén, gé kishte té bénte me pérgatitjen e
terrenit brenda Shqipérisé, né ményré qé né rrethana té tjera
ndérkombétare “céshtja shqiptare” (albansko pitanje)”, t& zgjidhej né
pajtim me synimet hegjemoniste serbe. Si¢ shihet nga dokumenti i dyté,
njé ndér komponentét e késaj veprimtarie ishte edhe mundésia e rrézimit
pérkatésisht eliminimit té& Mbretit Zog, duke pérgatitur alternativén e tij té
lidhur me Beogradin.

Mbreti Zog edhe késaj radhe, si dhe mé voné né komunikim me
Beogradin, kérkoi pérmbushjen e tri premisave bazé pér fqinjési t€ miré
shqiptaro-jugosllave:

1. Jugosllavia duhej té higte doré nga politika destabilizuese ndaj

shtetit shqiptar;

2. Té akomodonte minoritetin shqiptar brenda saj;

3. Té reflektonte ndaj nevojave financiare dhe ekonomike té

Shqipérisé.

11 pgr keté shih tek Arifi-Bakalli, Pérballje historiografike, 125-163.
" Sintagma serbe “Albansko Pitanje”, ka t& b&é me shtetin shqiptar, me
pagéndrueshméring e tij, me rishgyrtimin e tij.

I. Céshtja e emigracionit politik shqgiptar, apo kérkesa qé té higej
doré nga destabilizimi i Shqipérisé

Shqipéria synonte stabilitet té brendshém si premisé zhvillimi e
pérparimi, e jo vetém ruajtjen e pavarésisé né suaza mbijetuese, Sic¢
pretendonte Beogradi.> Ky synim i shtetit shqiptar ishte véshtiré i
realizueshém nén presionin e veprimtarisé aktive té emigracionit politik
shqiptar, qofté atij brenda Jugosllavisé apo dhe atij né Evropé e qgé
subvencionohej nga Beogradi, si¢ ishte, bie fjala, organizata Bashkimi
Kombétar. Shérbimi informativ shqiptar ishte né dijeni té ploté té
veprimeve té néndheshme té shérbimeve jugosllave qofté brenda
Shqipérisé, qofté jashté saj.** Pak pas késaj audience, u burgosén dhe u
dénuan pjesétaré té Organizatés sé Fshehté antizogiste me qgendér né
Vloré, t€ mbéshtetur nga Beogradi, pér té cilén organizaté dhe individé té
tjeré té lidhur me shérbimin jugosllav, béhet fjalé né dokumentin e dyté
qé kemi pérpara.

Né bashkébisedim me Gjonovigin, Mbreti shqiptar liston gjithé
refuzimet e Beogradit pér ndihmé, gjé qé e detyroi né orientimin
“adriatik” t€ Shqipéris€ dhe spostimin e atij “ballkanik”, duke u ndalur né
céshtjen e emigracionit politik shqiptar né Jugosllavi. Pas atentatit kundér
tij né Vjené (1931), Mbreti Zog redaktorit té gazetés “Noje Fraje Presse”,
ndér t€ tjera i1 deklaroi: “... Dua té theksoj se Historia ka déshmuar qé
shqiptarét nuk mund té durojné robériné. Prandaj, kérkojmé nga fginjét
tané gé té respektojné sovranitetin dhe integritetin e vendit toné. Né
kufirin toné organizohen banda, té cilat shkaktojné turbullira dhe
dobésojné fuginé toné ekonomike, pengohet konsolidimi i Shqipérisé dhe
paqja né pérgjithési...”. "

Né fakt, kérkesa e paré dhe e pérhershme e mbretit shqgiptar drejtuar
Beogradit, kishte t€ bénte me veprimtariné e kétij emigracioni. “Frenimi”
I tij, si¢ kérkonte Tirana, nénkuptonte gé Jugosllavia té hiqte doré nga
veprimtaria kundér stabilitetit politik t€ Shqipérisé, pajtimin e saj me

12 Shih tek Arifi-Bakalli, Drejt eliminimit.

13 «“Synimi afatshkurtér i Beogradit: njé Shqipéri jo stabile, e varfér dhe e prapambetur
nén tutelén e tij (njé elaborat i proveniencés serbe pér Shqipériné 1929)”, né Arifi-
Bakalli, Pérballje historiografike, 227-253.

' Noje Fraje Presse, 12.03.1931; Shqipéria e Re, 22.03.1931.

géndrueshmériné e shtetit shqiptar, si hap domethénés pér marrédhénie té
mira fginjésore. Por, kjo kérkesé binte ndesh me postulatin politik té N.
Pashiqit, udhérréfyes pér politikén jugosllave. “Ne jemi pér njé Shqipéri
t& pavarur, por t& dobét dhe t& pa konsoliduar”,’®> udhézonte ai. Ky
postulat u praktikua nga té gjithé ata gé u morén me politikén dhe
diplomaciné jugosllave. Ata, publikisht potenconin dhe deklaroheshin pér
komponentin e paré té kétij udhézimi (pavarésia e Shqipérisé éshté
interes jetik edhe pér Jugosllaving), ndérsa krahas késaj, né fshehtési
punonin dhe angazhoheshin pér komponentin e dyté, Q& ishte
destabilizimi i saj dhe komprometimi né planin ndérkombétar si shtet i
déshtuar.

Mesazhe té ngjashme nga Mbreti Zog drejtuar Beogradit, ishin béré
edhe njé muaj pas shpalljes sé Shqgipérisé mbretéri dhe Zogut mbret té saj
(1 tetor 1928)."° Kéto porosi i drejtoheshin Mbretit Aleksandér pérmes
M. Jeliqit, i cili higej si mik i Mbretit Zog, gé nga viti 1924.%" Né porosité
e vitit 1928, Jugosllavia paralajmérohej se Shqipéria nuk do ta vazhdonte
Paktin e Paré té Tiranés, pakt ky gé u bé shkak pér pérkegésimin e
marrédhénieve shqiptaro-jugosllave deri né ndérprerjen diplomatike té
tyre (1927). “I thuaj Mbretit [Aleksandér — E.A.B.] qé Pakti i Tirangs

> Arkivi i Jugosllavisé (mé tej: AJ), Fond: Milana Stojadinoviéa, F-37, Elaborat i lvo
Andrigit g& mban datén 30 janar 1939; Por krahas késaj, Pashiqi nuk ishte larg idesé
sé ndarjes sé& Shqipérisé me Italing. Ai kété propozim ia kishte béré Karlo Sforcés, né
njé takim né Korfuz gé né vitin 1917. (Karlo Sforca, Neimari savremene Evrope
(Beograd: Kosmos, 1932), 155.)

16 DASSIP, Zbirka V. J.M., 1928, F. 21, “Albanija”. “Raport Kralju Jugoslavije o
porukama albanskog Kralja Zogua I, od Milosava Jeli¢a, 13.02.1919”.

""M. Jeliq, gazetar, publicist, e me pérvojé ushtarake, i cili né vitin 1924 bashképunoi
ngushté me Zogun edhe né pérpilimin e planit t& ndérhyrjes pér rikthim né krye té
Shqipérisé dhe mé pas paraqitej si i afért i tij. Né& fillim té vitit 1924, ai vizitoi
Shqipériné dhe zhvilloi njé varg intervistash me personalitete shqiptare té cilat mé
voné i botoi né librin me titull: Albanija, zapisi o ljudima i dogadjajima, Izdavacka
Knjizarnica, G. Kona, Beograd 1933, f. 42-45. M. Jelig mbeti i magjepsur me A.
Zogun. Ai kété figuré historike shqiptare e pérshkruan si: “I gjaté, trup t&€ zhvilluar
harmonik, sy té kaltér, floké bojékafe, mustaqge delikate, profil romak, géndrim fisnik...
Ajo cka mbetet gjaté né kujtesé éshté ményra mbretérore e mbajtjes lart t& kokés.
Qéndrim koke gé mban vetém njé princ. Sepse ky éshté pikérisht i tillé edhe nga ana
familjare, edhe nga ana pronésore dhe nga edukata. Sidomos nga njé prirje e lindur gé
njerézit t’i binden dhe té realizojé até qé ai déshiron. Deri kur do ta pércjell ky yll i
shndritshém fati, éshté céshtje tjetér. Gjithsesi, ne largohemi me pérshtypjen qé pamé
mé t€ bukurén g€ Shqipéria ka né két€ cast”. Jeliqi, nuk 1¢ pa pérmendur edhe nénén e
tij Sadije, si inteligjente.

skadon nga sot e njé vit e gjysmé. Pas késaj mbetet vetém Pakti pér
aleancé [me Italiné — E.A.B.]”,'® deklaroi Mbreti Zog atéhers, gjé qé edhe
ndodhi. Mosvazhdimi” i kétij Pakti, si akt domethénés (1931), u pasua
edhe me hapa té tjeré emancipues, té cilét mbreti shqiptar i pérmend né
kété bisedé me Gjonovigin. Kéta hapa, sipas tij, do té vazhdonin deri né
emancipimin e ploté ekonomik e politik t&¢ Shqipérisé né relacion me
Italing, dhe, kjo mund té arrihej me njé pérkrahje té gjithanshme e té
singerté nga jashté dhe konkretisht nga Jugosllavia, si mé e interesuara gé
Italisé t’i mbyllej shtegu pér depértim né Ballkan.

I. Céshtja e pozités sé shgiptaréve né Jugosllavi

Njé tjetér céshtje me peshé pér cilésiné e marrédhénieve me
Jugosllaving, ishte ¢éshtja e pozités sé shqgiptaréve né kété shtet. Mbreti
shqiptar kérkonte, né fakt e luste Beogradin, qé pozita e shqgiptaréve té
pérmirésohej deri né até shkallé, sa ata t¢ mos detyroheshin té
shpérnguleshin. A. Zogu, gé nga fillimi kishte kérkuar dhe madje
kushtézuar marréveshjen ekonomike me njé marréveshje konsullore
(1926)," ¢ cila do t’i mundésonte Shqipérisé gé t& hapte konsullatat e saj
né Jugosllavi. Né intervistén pér shtypin jugosllav té béré né fillim té vitit
1924, nga M. Jeligi, Zogu pérmendi nevojén imediate pér marréveshjen
né fjale.?

Hapja e konsullatave shqiptare né viset e banuara me shqiptaré
nénkuptonte monitorimin e drejtpérdrejté té gjendjes sé shgiptaréve né
Kosové dhe viset e tjera t& banuara me ta. Né saje t& késaj
marréveshjeje, e cila nga Jugosllavia u ratifikua tre vjet pas nénshkrimit

8 DASSIP, Zbirka V. J.M., 1928, F. 21, “Albanija”. “Raport Kralju Jugoslavije o
porukama albanskog Kralja Zogua, Beograd Izdavacka Knjizarnica G. Kona, 1933. |
od Milosava Jelica, 13.02.1919”.

“ Si¢ veprohej né kéto raste, ishte paraparé edhe mundésia qé Pakti t& zgjatej edhe pér
pesé vjet té tjera.

9 Historia e shqiptaréve gjaté shekullit XX, véll. 111, ASA, Instituti i Historisé (Tirané:
Botimet Albanologjike, 2022), 108.

2 Albanija, zapisi o ljudima i dogadjajima, lzdavacka Knjizarnica, G. Kona
(Beograd:1933), 42-45.

2! Historia e shqiptaréve gjaté shekullit XX, véll. 111, 108.

té saj (1929)%, u arrit qé té hapeshin dy konsullata shqiptare, njéra né
Shkup dhe tjetra né Manastir. Kérkesa e palés shqiptare gqé njéra ndér to
té hapej diku né brendési té Kosovés, u refuzua nga pala jugosllave.
Ministri Fuqiploté shqiptar né Jugosllavi, R. Fico, gé nga prilli i vitit
1932 e deri né vitin 1936, céshtjen e pérmirésimit té pozités sé
shqgiptaréve né Jugosllavi e shtroi me insistim, si né takimet zyrtare, ato
jozyrtare, madje edhe né pritje rasti. Né periudhén e afrimit ndérshtetéror,
Fico mori pérgjigje premtuese pér hapjen e shkollave bazike minoritare
pér shqgiptarét nga veté ministrat e Punéve té Jashtme jugosllavé,
Marinkoviq e Jevtiq.”® Edhe kjo e dhéné, lidhur me premtimin e
Beogradit pér mundésiné e hapjes sé shkollave bazike pér shqiptarét,
pasqyron predispozitén e tij pér afrim me Shqipériné. Sikurse edhe
predispozita, apo mé miré nevoja pér afrim me Beogradin, béri gé Tirana
té heqgé doré nga adresimi i ¢éshtjes sé pozités sé shqiptaréve né Lidhjen e
Kombeve. Né fakt, kjo ¢éshtje mbeti né suaza té “premtimeve” shumé
kursyera dhe boshe nga ana e Jugosllavisé dhe e shpresave té kota nga
ana e Shqipérisé.

Sic shihet nga dokumenti i paré, edhe né ményrén e shtruarjes sé
céshtjes té pozités sé shqiptaréve né Jugosllavi nga ana e mbretit shqiptar,
ka shumé delikatesé pragmatiste, gjé gé éshté njé tipar i nénkuptueshém
dhe i géndrueshém gjaté gjithé veprimtarisé aktive politike té kétij
personaliteti politik-historik shqiptar. Sipas Mbretit Zog, shqiptaréve né
Jugosllavi u duhej lehtésuar jeta deri né masén gé té mos shpérnguleshin;
ata mund té ishin té vlefshém pér Beogradin; té ikurit nga andej ishin
barré e madhe financiare pér shtetin shqiptar; Beogradi nuk kishte pérse
té druhej nga mundésia e ndonjé synimi irredentist, sepse Tirana “nuk
kishte asnjé g€llim ndaj tyre dhe territoreve g€ ata banojné”.

Mendoj se edhe né kété kuadér té késaj analize, ka nevojé té
evidencohet njé anomali né historiografiné shqiptare, si¢ éshté, bie fjala,
sintagma e hasur né shumé tituj e pérmbajtje, ¢ qé &shté “céshtja e
Kosovés” né marrédhéniet shqiptaro-jugosllave.* Kjo, pér arsyen e

2 Emine Avrifi-Bakalli, "Marrédhéniet shqiptaro-jugosllave 1925-1939”, né Historia e
shqgiptaréve gjaté shekullit XX, véll. 111, ASA, Instituti i Historisé (Tirané: Botimet
Albanologjike, 2022), 108.

2 AMPJ, V. 1932, D. 118, fl. 24. Shkresé e ministrit Fugiploté shqiptar né Beograd, R.
Fico drejtuar MPJSH-sé, Beograd, 23 néntor 1932.

2 pgr kété shih tek E. Arifi-Bakalli, “Céshtja e Kosovés” apo céshtje lidhur me
shqgiptarét e Kosovés né Parlamentin shqiptar né vitet 1925-1939”, né 100 vjet

thjeshté sepse njé ¢éshtje e tillé gé nénkupton kontekst territorial-etnik
shgiptaro-jugosllav, nuk éshté shtruar asnjéheré, pra éshté inekzistente.”
Nése ky formulim evidencohet me ngulm, me kohé shndérrohet né njé
keginformim funksionues, té cilin do ta evidencojé - pérvetésojé edhe
inteligjenca artificiale.”> N& kété ményré, keginformimi né fjalé infekton
té njéjtén, dhe pérhapet né plan té gjeré.

[11. Bashképunimi ekonomik

Porosia e treté e mbretit shqiptar pér Beogradin, kishte té bénte me
bashképunimin né planin ekonomik, i cili duhej té bazohej né njé
marréveshje ekonomike preferenciale dhe me aktivizimin e njé céshtjeje
shumé té vjetér, si¢ ishte ¢éshtja e rregullimit té ujérave té Drinit,
pérkatésisht tharjen e Ligenit t& Shkodrés.?® Por, ajo gé ishte me réndési,
angazhimi i té dyja paléve né kété plan, nénkuptonte edhe angazhimin e
kapitalit fréng, i cili kishte shfaqur interesim pér kété projekt gé nga koha
e Perandoris€ Osmane. “Ju lutem mos lejoni g€ vetém italianét té
zhvillojné aktivitet né Shqipéri. Angazhohuni edhe ju me miqté tuaj”,
deklaroi Mbreti Zog. Por jo. Ky projekt mbeti né suaza té njé déshire té
miré, edhe pse ideja pér té nuk reshti asnjéherg.

Si¢ shihet nga dokumenti i dyté, Gjonoviqi, ishte i mendimit gé té
zbatoheshin njé pjesé e miré e formave té bashképunimit té propozuara
nga mbreti shqiptar. Por, dihet se marréveshjet e karakterit ekonomik té
arritura gjaté viteve 1933-1934, mbetén né letér dhe kryesisht déshtuan.”’
Ky déshtim kishte té bénte edhe me rrjedhat né planin ndérkombétar. Pas
instalimit t€ nazizmit né krye té Gjermanisé dhe mundésisé qé Italia té
afrohej me té, Franca sé bashku me Britaniné e Madhe, béné ¢cmos qgé kjo
mundési té eliminohej, ose sé paku té shtyhej sa mé shumé. E kjo mund

parlamentarizém shgiptar, Konferencé Shkencore Ndérkombétare, pérgatitur nga
Shérbimi i Botimeve Parlamentare (Tirané: 2020).

“ Béhet fjalé pér vitet 1925-1939.

% Njé “komunikim” me kété inteligjencé dhe ményra se si m’u pérgjigj né pyetjen e
shtruar lidhur me njé céshtje nga e kaluara, mé ballafaqoi me kété ¢éshtje. Inteligjenca
artificiale gabonte, por jo pér fajin e saj po pér fajin e historianéve shqiptaré.

% ghih tek Emine Arifi-Bakalli, Marrédhéniet ekonomike shgiptaro-jugosllave (1929-
1939), Instituti i Historisé-Prishting (Prishtiné: 1997), 173.

7" pPo aty.

té arrine] me joshjen e Musolinit me shumécka, e sidomos me
Shqipériné.

Raport i ministrit Fugiploté jugosllav J. Gjonoviq, lidhur me
porosité e Mbretit Zog drejtuar ministrit té Punéve té Jashtme
jugosllav, Marinkoviq
“Zoti ministér,
Beograd, 16 prill 1932

Mé 5 prill, u pranova né audiencé nga Mbreti Zog. Me rastin e késaj
audience, biseda midis nesh u zhvillua si vijon:

Mbretit i deklarova se po nisesha pér né Beograd dhe gé déshiroja té
shihja dhe té dégjoja ¢faré porosish kishte ai pér Beogradin.

Mbreti m’u pérgjigj:

“Uné mendoj se marrédhéniet midis Shqipéris€ dhe Jugosllavisé
duhet té jené migésore. Madje, edhe mé shumé. Sé pari, uné dua t’ju flas
pér tri céshtje pér té cilat me kérkesén time, ju ka folur z. Konica.” Do té
flas haptazi. Dua qé haptazi dhe singerisht t’ju b&j me dije, pér mendimin
tim, pér té gjitha ¢éshtjet té cilat u interesojné vendeve tona. Fillimisht,
pér céshtjen e emigracionit toné. Uné nuk kam asgjé kundér gé ju ta
ndihmoni dhe mbani emigracionin toné. Vetém se, do t’ju lutesha gé pasi
ve¢ e mbani, ta largoni nga kufiri, sepse pérderisa ata do té géndrojné
prané kufirit, jané t€ mundshme incidentet dhe shgetésimet. Pérvec késaj,
duke dashur gé té mos e interpretoni si ndérhyrje né punét tuaja [té
brendshme — E.A.B.], do t’ju lutesha g€ lidhur me ményrén e trajtimit t&
shgiptaréve nga shtetasit tuaj, té mos béheni shkas gé ata té shpérngulen.
Pér mua, ata paragesin njé barré. Mé shkaktojné véshtirési. Kété vit kam
gené i detyruar gé pér ushgimin e tyre té ndaj té ardhura té médha. Pjesén
mé té madhe pér shkak té emigracionit té ardhur nga vendi juaj. Uné
mendoj qé ata pér ju mund té jené t&€ dobishém dhe qé ju duhet t’i ndalni
gé té mos shpérngulen. Té jeni té sigurt se ne nuk kemi kurrfaré
géllimesh ndaj tyre apo ndaj territoreve té cilat ata i banojné. Sé fundi, ju
lutem, gé sé bashku té angazhohemi gé té zgjidhet ¢éshtja e rregullimit té
Drinit. Ky do té ishte angazhimi i paré i madh i pérbashkét, i cili nuk do

* Fjala éshté pér Mehmet Konicén, i cili kishte reputacionin e njé ballkanofili dhe deri
voné gézoi besimin e ploté té Beogradit.

té ndikonte vetém né planin ekonomik, por edhe até politik. Me njé fjalé,
do té na afronte”.

Mbretit i deklarova se mé vinte miré qé ai déshironte té fliste
haptazi, dhe se, edhe uné do té shfagja mendimin tim haptazi dhe garté,
pér té gjitha ¢éshtjet. Lidhur me emigracionin, i deklarova se nuk kishte
pérse té frikésohet nga ky [emigracioni-E.A.B.]. Ne nuk do té lejojmé qé
ai té veprojé né ményré té papérgjegjshme dhe gé té shkaktojé incidente.
Se nuk mund ta largojmé nga kufiri pasi ata né té shumtén jané prané
kufirit” dhe, si té tillé, banojné tek t& njohurit dhe miqté e tyre né
territorin toné. Nése do t’i largonim né brendési, do t&€ na shkaktoheshin
goxha shpenzime, t€ cilat ne nuk duam t’i b&mé. Lidhur me c¢éshtjen e
emigrimit nga Kosova, i thashé se ne nuk e sforcojmé kété. Te ne ligjet
jané pér té gjithé njésoj dhe zbatohen pér té gjithé né té njéjtén ményré.
Nése qytetarét i respektojné ligjet, nuk kané pérse té frikésohen dhe as
arsye pér té ikur. Ata nuk duhet té cojné koké ose té futen né kolizion me
ligjet e vendit, dhe né kété rast do té jené té geté. Por, ata qé shkelin ligjet
nuk mund té trajtohen ndryshe, pérvecse si¢ e parasheh ligji. Né fund, i
thashé se, te ne ekziston vullnet i miré pér ¢éshtjen e rregullimit té Drinit.
Madhéria e Tij Mbreti Aleksandér dhe geveria mbretérore, kané déshiré
gé ¢éshtja té zgjidhet dhe mé kané autorizuar gé té angazhohem né kété
plan. Mbreti mé deklaroi se gézohet gé Lartmadhéria Mbreti dhe geveria,
mendojné sikurse edhe ai mé informoi, se e ka autorizuar z. Mehmet
Konica gé ta studiojé kété ¢éshtje dhe té drejtojé bashkébisedimet me ne.
| premtova se, kur té kthehem nga Beogradi, do té fillojmé bisedimet dhe
do té pérkujdesemi gé té gjejmé ményrén gé kjo céshtje té zgjidhet pér sé
mbari. Mbretit Zog i thashé gé, né fund té fundit, kjo ¢éshtje si c¢do
céshtje tjetér, varet nga ajo mé kryesorja si¢ éshté besimi midis nesh.
Nése marrédhéniet politike midis nesh do té jené té mira dhe korrekte,
atéheré c¢do céshtje zgjidhet lehté. Me kété rast, i thashé se do té jem i
drejtpérdrejté dhe i hapur, dhe t’i them se te ne nuk ka shumé besim né
politikén e Shqipérisé dhe se po krijohet pérshtypja qé Shqipéria éshté
shndérruar, nése jo né njé koloni, né njé pion té politikés italiane kundér
nesh. Mé pyeti pér arsyet e késaj bindjeje. Uné iu pérgjigja:

a) Sé pari, sepse nga italianét po merrni shuma té médha mjetesh
dhe po obligoheni me borxhe jashté mundésive pér t’i kthyer. Sikur kéto
mjete t’i merrnit nga ndonjé vend 1 largét, mund té€ ndodhte g€ té

“ Persona matané kufirit, prané atij me Jugosllaving.

deklaronit se nuk mund t’i ktheni, si¢c kané béré edhe té tjerét. Por,
ndryshe ndodh kur mjetet [financiare — E.A.B.] i merrni nga njé vend, i
cili botérisht ka deklaruar gé ka interesa specialé te ju dhe gé ka synime
konkrete imperialiste dhe pikérisht né kété pjesé té Evropés. Kjo situaté
éshté e rrezikshme. Ju po bini dhe jeni té detyruar gé té bini nén ndikimin
gjithnjé e mé té madh té saj [Italisé — E.A.B.]. Uné nuk shoh ndonjé
ményré si mund té liroheni, sidomos nése vazhdoni té ndigni kété kurs.
Ne nuk mund t’ju financojmé qé té nxirreni [nga kjo situaté — E.A.B.]; né
Evropé aktualisht éshté e pamundshme gé té sigurohen hua té jashtme,
dhe, si do té liroheni nga presioni i kapitalit, té cilin po e merrni gjithnjé e
mé tepér?
- Do t’i shesim edhe kémishét dhe borxhin do ta kthejmé, - mé
deklaroi Zogu.
- Me fal, por mé duket se kémishét tuaja nuk mund t’ju ofrojné aq
shuma té médha, - shtova.

b) Q& Shqipéria po shndérrohet né njé pion té politikés italiane
kundér nesh, te ne mendohet edhe ngageé e gjithé administrata juaj éshté e
predispozuar armigésisht ndaj nesh. Kjo frymé e administratés shqiptare
nuk i1 shérben Shqipérisé, por u duhet migve tuaj [italianéve — E.A.B].
Uné kam pérshtypjen se né administratén tuaj po thellohet ndjenja
armigésore ndaj nesh, kryesisht duke u nisur nga ngarkesa té ndryshme,
sipas té cilave ne jemi armiqté tuaj. Por, kjo nuk géndron. Supozimi né
themel nuk géndron. Ne nuk jemi armiqté tuaj, pérkundrazi, ne jemi
garantuesit e pavarésisé suaj.

c) Arsyeja e treté né té cilén bazohet bindja joné gé ju jeni pion i
politikés italiane, éshté fakti gé italianét mbajné né duar forcén tuaj té
armatosur, né ményré gé t’ju armatosin pértej nevojave tuaja reale dhe té
ngrené fortifikime drejtuar kundér nesh me paragjykimin gé ne jemi
armiqté tuaj.

Lidhur me kété ekspoze timen, mbreti u pérgjigj né kété ményré:

“Uné jam patriot dhe prandaj nuk do ta shes vendin tim. T€ jeni té
sigurt gé Shqipéria nuk do té shndérrohet né njé koloni italiane dhe as
vegél kundér jush. Uné ju kam théné g€ ne do t’i paguajmé borxhet tona,
me ¢do kusht. Ju e dini se pér sa i pérket ushtrisé, oficerét italiané kané
komanduar batalione, regjimente dhe divizione. Uné i kam zévendésuar
me oficerét tang, sapo ato jané formuar. Aktualisht, prezenca e italianéve
evidencohet vetém né artileri dhe né shtabe. Sapo té mé pérgatiten
artiljerét e mi, do t’i largoj italianét. Uné tashmé i kam larguar dhe

zévendésuar 20 oficeré italian€, edhe pér arsye se nuk mund t’i paguaj.
Vitin vijues do t’i largoj nga pozitat komanduese t& gjithé. Ata do té
mbesin vetém né shtabe dhe né shkollat ushtarake. Por edhe né kété sferé
gradualisht do t’i eliminoj. Pér kété m& duhet kohé. Mg lejoni t’ju them
se pér marrédhéniet e mia me italianét fajtor jeni ju. Uné nga ju kam
kérkuar ndihmé financiare, jo si dhuraté, por si hua. Nuk ma dhaté. Kam
kérkuar oficeré si instruktoré. Nuk m’i dhaté. Ju kam lutur qé té mé
pranoni né Antantén e Vogél. Nuk deshét. Ju kam kérkuar gé té mé
ndihmoni gé té siguroj ndihmé nga Lidhja e Kombeve. Nuk sigurova dot.
Kam kérkuar [ndihmé - hua financiare — E.A.B.] nga fréngét, anglezét
deri dhe nga gjermanét. Nuk mora dot. Kam qené i detyruar gé té
organizoj shtetin dhe pér kété géllim kam pranuar ndihmé nga ana e
vetme e mundshme. Por, pérkundér késaj, ju lutem e informoni
Beogradin gé ne nuk do ta komprometojmé pavarésiné toné.”

Pas késaj deklarate t€ mbretit, konsiderova gé e kisha pér detyré t’ia
thosha kété:

Lartmadhéri, singeriteti dhe géndrimi juaj i hapur mé detyron gé
t’ju them se, megjithaté uné kam frik€ pér pavarésiné tuaj. Ne e dimé nga
pérvoja, shumé e hidhur, gé Fugqité e Médha nuk vijné né Ballkan té
shtyré nga géllime altruiste dhe se té njéjtat si rregull shndérrohen né
rrezik pér liriné e Ballkanit. E sheh, gé ne nuk kérkojmé asgjé mé shumé
vecgse ta ruani pavarésiné tuaj, jo vetém pér ju, por edhe pér ne. Pér fat
apo fatkeqgésisht, ne jemi té parapércaktuar gé té pérkujdesemi pér liriné e
Ballkanit. Ballkani ka gené i liré me liriné toné dhe e ka humbur liriné
kur ne e humbnim. Késhtu ka gené né té kaluarén dhe késhtu do té jeté
edhe né té ardhmen. Né kété ményré, nga imponimi i rrethanave dhe pér
domosdoshmériné e rendit né Ballkan, ne jemi garancia e lirisé suaj.
Prandaj ne frikésohemi gé né relacion me italianét keni shkuar tepér larg
dhe, né kété ményré, keni Kkrijuar situatén nga e cila mund té lindin
konflikte né Ballkan. Dhe, pasi ju konstatuat se ne jemi pérgjegjés pér
orientimin tuaj politik, mé lejoni gé té konstatojmé disa fakte té
géndrueshme historike: sé pari, ne kemi gené né konflikt me ju pérderisa
keni zhvilluar politiké té huaj, dhe, sé dyti, gjithmoné ju kemi ndihmuar
kur keni zhvilluar politikén tuaj té pavarur shqiptare. Bie fjala, shgiptarét
kané luajtur né kartén turke dhe duke luftuar sé bashku me turgit kemi
luftuar me ta. Mé tej, keni luajtur né kartén austriake dhe duke luftuar me
Austring, kemi luftuar me ju. Aktualisht po luani me kartén italiane dhe
duke gjetur mbrojtje nga kjo ané, ne nuk mund té jemi miq, pérkundrazi

jemi té detyruar té luftojmé me ju. E ¢ka ju duhet kjo? Pérse gjithmoné té
béhen gabime historike? Kjo sigurisht nuk ju duhet. Kurse, shihni, kur
keni zhvilluar politikén tuaj, gjithmoné ju kemi ndihmuar. Q& té mos
shkojmé shumé larg dhe té nisemi nga kohét e reja. Né Konferencén e
Paqges, pérfagésuesi i Serbisé ka gené shtetari i paré i Evropés, i cili, né
emér té njé vendi, shqiptaréve ua ka pranuar té drejtén né organizimin e
shtetit té pavarur. Kjo éshté e vérteta historike. Pas késaj kemi dashur gé
t’ju inkurajojmé né ményré q€ t’i tregoni botés se jeni t& aft€¢ qé té
realizoni shtetin, dhe jo ta fitoni até si produkt té kombinimeve. Kjo éshté
etapa e dyté né krijimin e shtetit tuaj. Prandaj ju kemi ndihmuar qé
italianét t’i hidhni né det. Mandej kemi béré hapin e treté, duke ju
ndihmuar gé té organizoni shtetin e krijuar. Pasi kemi analizuar se cilin
shgiptar do té ndihmojmé gé té organizojé shtetin, pérzgjedhja joné ka
réné né organizatorin mé té miré dhe njeriun me vlera t¢ médha, dhe e
kemi sjellé né Shqipéri. Ky keni gené ju. Si¢ po e shihni, sa heré gé
shqiptarét kané zhvilluar politiké té pavarur, ne i kemi ndihmuar. Jemi té
gatshém g€ t’1 ndihmojmé edhe né t€ ardhmen. Mirépo gabimi yné dhe
pérgjegjésia joné nuk mund té pérsériten nése ju nuk zhvilloni politiké té
pavarur, por do t’iu nénshtroheni politikave t€ huaja dhe interesave té té
tjeréve. Lartmadhéri, desha t’ju pyes se a jeni té sigurt qé ata [italianét —
E.A.B.] nuk kané tentuar qé té bisedojné pér vendin tuaj? Por, ju mund té
jeni té geté nga ana joné. Por, ju mund té jeni té geté nga ana joné. Sa ju
pérket juve, ne géndrojmé mbi bazén e politikés té cilén N. M. e Tij,
Mbreti Aleksandér, ju ka béré té ditur né kohén kur keni géndruar né
Beograd.” Ne déshirojmé qé ju té zbatoni njé politiké shgiptare dhe
ballkanike, té jeni té pavarur e té ruani liriné tuaj. Kjo éshté ajo gé ne
gjithnjé dhe kudo e theksojmé, dhe kjo é&shté ajo qé bén gé ne té mos
pranojmé kurrfaré bisedimesh lidhur me ju, e té cilat nuk do ta
pérforconin kété lloj politike. Prandaj, géndrimi i Jugosllavisé ndaj vendit
tuaj varet nga ju, e jo nga ne. Politika joné ndaj jush éshté e pastér dhe e
garté: té jeni té liré dhe té pavarur. Né kété rrugé gjithheré do ta kini
pérkrahjen toné.

Mbreti mé falénderoi pér transparencén dhe pranoi gé éshté e sakté
e gjithé ajo gé thashé, dhe shtoi:

“ Fjala éshté pér ndonijé takim né kohén kur A. Zogu ishte strehuar né Beograd né vitin
1924,

Ju lutem gé L.M. sé Tij Mbretit Aleksandér dhe qeverisé
mbretérore t’ju béni me dije se ne do té ruajmé pavarésiné toné, dhe se
politika joné nuk do té béhet shkak pér shpérthimin e asnjé lloj konflikti
né Ballkan. Ne do té pakésojmé shpenzimet tona, né ményré gé ta
zvogélojmé nevojén pér ndihmé té jashtme dhe do té b&jmé gjithcka nga
ana joné gé midis nesh té krijohen marrédhénie migésore, madje edhe mé
shumé. Lidhur me informatén tuaj pér lévizjet e komitéve dhe té
kacakéve, uné kam urdhéruar né ményré té preré, gé asnjé veprim nuk do
té ndérmerret nga territori yné. Pér t’ju bindur se po flas té vértetén, ju
lutem &, posa té informoheni se po pérgatiten veprime té tilla té
papérgjegjshme, apo gé kriminelét po e kalojné kufirin, mé informoni
dhe menjéheré do t& varen. Eshté e mundshme gé kufirin ta kalojné
hajduté, por uné té tillét i var sa her€ q€ t’i z&. Aksione té organizuara, té
ndihmuara nga autoritetet shqiptare absolutisht nuk mund dhe nuk guxon
té keté. Nuk i lejoj Komitetit magedonas dhe askujt tjetér, qé nga vendi
yné té zhvillojé aktivitete kundér sigurisé publike te ju. Sa i pérket késaj
té jeni té sigurt. Pér marrédhénie korrekte dhe migésore midis nesh, uné
ju lus gé sé bashku té angazhohemi gé ¢éshtjen e pronaréve pértej kufirit,
ta zgjidhim né ményrén mé té drejté, po ashtu edhe ¢éshtjen e ekstradimit
té krimineléve dhe té zhvillojmé marrédhéniet tona ekonomike. Né kété
plan do té mund té arrinim njé marréveshje ekonomike preferenciale. Uné
tashmé e kam caktuar z. Konica gé té studiojé céshtjen e rregullimit té
Drinit. Kété c¢éshtje duhet ta sforcojmé. Né pérgjithési, té gjitha ¢éshtjet
ekonomike té shtyhen pérpara dhe uné nga ana ime do té angazhohem qé
té gjejné njé zgjidhje té favorshme. Ju lutem, mos lejoni gé vetém
italianét té zhvillojné aktivitet né Shqipéri. Angazhohuni edhe ju me
miqté tuaj.

| thashé se jam duke studiuar mundésité e zgjerimit té& lidhjeve
ekonomike dhe me t'u kthyer nga Beogradi do té& parashtroj c¢ka
mendojmé dhe ¢cka mund té béjmeé.

Mbreti né fund mé deklaroi, g€ né pérgjithési “pér t€ gjitha ¢céshtjet
té cilat népunésit tuaj nuk mund t’i zgjidhin me geveriné time, mé
lajméroni dhe do t€ urdhéroj qé té gjitha t& gjejné zgjidhje”.

Mé pyeti a do té takohem me L.M. e Tij, Mbretin. lu pérgjigja se
besoj se po. Mé luti gé té transmetoj:

“Pérshéndete N. M. ¢ Tij Mbretin Aleksandér, dhe i thoni gé uné i kam
parasysh sugjerimet e tij. Q& po zhvilloj dhe do té zhvilloj até politiké dhe se
nuk do t€ komprometoj liriné dhe pavarésiné e vendit tim”.

Zoti ministér, duke ju informuar lidhur me kété intervisté, mendoj
se do té duhet qé té gjejmé zgjidhje pér céshtjet e shtruara. Uné, né
referatin drejtuar juve, e kam shfaqur mendimin tim lidhur me kéto dhe
céshtje té tjera, gé kané té béjné me politikén toné né Shqipéri.

Ju lutem, pranoni...”.

Referat i J. Gjonoviqit lidhur me politikén jugosllave ndaj
Shqipérisé, pér ministrin e Punéve té Jashtme dr. Vojisllav
Marinkoviq

“Zoti ministér,

Né raportin tim nr. 515, kam cekur se jam i bindur qé Mbreti Zog
dhe regjimi i tij, nuk kané mundési, madje edhe sikur té donin, t’i ikin
ndikimit italian. Arsyet jané kéto:

a) Kané iniciuar [shqiptarét — E.A.B.] ndértime pértej mundésive
reale ekonomike té vendit. Pranojné ndihmé financiare nga njé fuqi e
madhe, e cila i konsideron bazé pér penetrim né Ballkan.

b) Organizojné dhe mbajné ushtri mé té madhe, sesa iu duhet. Pér
té dhe pér xhandarmériné shpenzojné gati gjysmén e buxhetit. Pér
mirémbajtjen e tyre marrin hua pa kamaté prej 10 milioné fr. ari.
Zvogélimi i shpenzimeve nénkupton reduktimin e ushtrisé. Nga ky hap
hezitojné ngase frikésohen, sepse, sipas mentalitetit té tyre, té gjithé ata
gé do té mbeteshin pa rrogé dhe pa benefite do té shndérroheshin né
revolucionaré. Tatimet nuk mund t’1 ngrené. Né fund té fundit me kété
ngritje, nuk do té pérfitonin asgjé. Prandaj jané té destinuar pér ndihmén
italiane, si té vetmin burim financiar.

c) Ata kané marréveshje pér aleancé pér 20 vjet [me Italiné —
E.A.B.]. Kjo i obligon gé t& mos lidhin marréveshje me shtetet e tjera, pa
miratimin e Italiseé.

Si rrjedhojé, me njé politiké té kalkuluar keq, kané arritur né njé
pozité nga e cila éshté shumé véshtiré dhe gati e pamundshme gé té
shképuten nga ndikimi italian, pérvecse nése dikush tjetér i merr si barré
mbi vete. Prandaj, pérderisa Zogu éshté mbret i Shqipérisé, mé sé shumti
gé mund té presim jané marrédhéniet korrekte fginjésore me té, dhe
shkallé-shkallé té realizojmé penetrimin ekonomik né kété vend. Kjo

mund té arrihet si vijon: Duke evituar incidentet né kufi; zbatimin e
konventés pér ekstradimin e krimineléve; me ndérmarrje té pérbashkét né
rregullimin e Drinit; njé zgjidhje mé té miré té ¢éshtjeve gé kané té béjné
me pronarét pértej kufirit; me intensifikimin e shkémbimit midis nesh;
dhe, sé fundi, me zgjidhjen e ¢éshtjes sé kishés.

1. Duke evituar incidentet [né kufi — E.A.B.], do té arrihej getésimi
i shpirtrave dhe agjitacioni se mbretit dhe regjimit i kanoset rreziku nga
ana e joné, do té tregohej i pasakté. Njé aksion intensiv” nga ana joné, ata
do t’1 lidhte edhe mé tepér me Italing.

2. Duke i dorézuar kriminelét ordineré do té ndikohej né uljen e
kriminalitetit edhe te ne, edhe tek ata. Krahas késaj, do té shprehej
vullneti 1 miré pér bashképunim né planin e evitimit t& kriminalitetit.
Gjaté procesit té dorézimit té krimineléve, do té duhej té pérkujdesemi qé
té dorézohen edhe kriminelét e kombésisé sé tyre, e sidomos plagkitésit.
Mé sé miri éshté zgjidhja konkrete lidhur me ¢do rast.

3. Me angazhimin né rregullimin e ujérave té Drinit dhe tharjes sé
Ligenit té Shkodrés, do té arrihej: sé pari, angazhimi i kapitalit té huaj né
Shqipéri, i cili ka prirje ndaj nesh. Né kété ményré italianét nuk do té
mbeteshin té vetmit té angazhuar né terrenin shqiptar. Dhe, sé dyti, me
njé ndérmarrje té tillé té madhe té pérbashkét, logjikisht do té krijoheshin
rrethanat pér njé raport mé té durueshém dhe afrimi midis nesh.

4. Njé zgjidhje mé e miré dhe mé e drejté e ¢éshtjes sé pronaréve
pértej kufirit, sidomos lehtésime né rastin e kalimit [kufirit — E.A.B.] pér
punimet né pronat [e tyre — E.A.B.], ku ka vend dhe pér zévendésimin e
tokave, dhe hegjen e taksave pér kullotat pér gjedhe né pronat personale
[jashté Shqipérisé — E.A.B.], do té arrihej njé gjendje shumé e prekshme
kénagésie e popullsisé né brezin kufitar. Kjo, doemos do té ndikonte né
prirjen e njé pjese té masave [popullore — E.A.B.] afér kufirit toné, drejt
krijimit té bindjes se Jugosllavia i mbéshtet ata.

5. Pérmes shkémbimit té mallrave, do té ngrihej niveli ekonomik i
vendit dhe njé numér i madh individésh pérmes interesit do té lidheshin
me ne. Me ngritjen ekonomike pér njé kohézgjatje mé té madhe, do té
arrihej edhe ulja e nivelit té varésisé ndaj Italisé. Penetrimi ekonomik do
té mund té arrihet vetém me krijimin e ndonjé institucioni financiar, i cili
do té& mbéshteste angazhimin toné. Kjo mund té arrihet ose me formimin

*

Me “aksionin” né Shqipéri nénkuptohej kryesisht veprimtaria e néndheshme
jugosllave.

e ndonjé banke jugosllave-shgiptare, ose me hapjen e filialeve né
Shkodér, Durrés dhe Korgé, té bankave tona té banovinave  té Zetés dhe
té Vardarit.

6. Me zgjidhjen e céshtjes sé pranimit té Kishés Autogefale
Ortodokse Shqiptare, do té higej nga rendi i dités njé c¢éshtje, e cila mund
té zgjidhet edhe pa ne dhe kundér nesh. Duke marré né doré iniciativén
nga ana joné, ne mund té arrijmé gé gradualisht t& emérojmé disa fretér
né fshatrat sllave rreth Ligenit té Prespés dhe atij té Ohrit, dhe gé té ruhet
gjendja aktuale né Shkodér dhe Vraké. Né qofté se, geveria shqgiptare
kérkon nga ne gé ta ndihmojmé sa i pérket késaj ¢céshtjeje, mendoj gé nuk
duhet ta refuzojmé ndihmén toné. Pérndryshe, nuk éshté e késhillueshme
gé té vazhdojé edhe mé tej gjendja e palogjikshme, duke mos e pranuar
kishén té cilén e krijuam veté. Luftojmé kundér saj, ndérkohé qé e
paguajmé shefin e saj.

Pérderisa té géndrojé né kémbé regjimi i Zogut, mund dhe duhet té
angazhohemi né kété drejtim. Sidomos né rrafshin ekonomik duhet té
angazhohemi mé shumé, né ményré qé té mos u lihet né doré e gjitha
italianéve, dhe pérvec késaj, té krijojmé interesa té caktuar ekonomikeg, té
cilét me t€ drejté do t’i mbronim [jugosllavét — E.A.B.]. Me indiferencén
ndaj Shqipérisé ne do té humbim miqté tané t& méhershém dhe géndrimin
pro nesh té fiseve té cilat kané gené té prira ndaj nesh.

Ky éshté aksioni gé duhet té zbatohet gjithsesi, kushdo qé té jeté né
krye té Shqipérisé. Por, pér shkak té gjendjes shéndetésore té€ Mbretit Zog
dhe duke pasur parasysh mundésiné qé né Shqipéri shpejt e lehté mund té
pérfundojé jeta e cilitdo, do té duhej gé té ndérmerren disa masa té
posacme dhe speciale:

1. Ne nuk mund té lejojmé qé ngjarjet té cilat mund té ndodhin, té
na gjejné té papérgatitur dhe té paorganizuar. Ka dy mundési gé té
mbrojmé interesat tona né Shqipéri: a) me njé marréveshje té
drejtpérdrejté me italianét; b) angazhimi né forcimin e miqve tané dhe
krijimin-pérgatitjen e pasardhésit té regjimit té Zogut. Mundésia e paré
varet prej politikés sé pérgjithshme té vendit toné dhe nga pozita e tij
ndérkombétare. Uné mendoj se aktualisht duhet t¢ mendohet mé shumé
pér opsionin e dyté. Sipas mendimit tim, do té duhej gé me té gjitha
mjetet ta ndihmojmé organizatén nacionaliste™ né Shqipéri. Ata [anétarét

* Me reformén administrative té vitit 1929, Jugosllavia u nda né “banovina”.
Fjala éshté pér Organizatén e Fshehté antizogiste me gendér né Vloré.

e organizatés — E.A.B.] té lidhen me emigracionin [shqiptar jashté nén
ndikimin jugosllav — E.A.B.] dhe né kété ményré té krijohet njé forcé
reale, e cila do té trashégonte regjimin aktual né Shqipéri. Lidhur me kété
duhet gé t’u jepet njé parapagesé pér nevojat e organizatés. Me rastin e
pérfundimit té organizimit dhe té pércaktimit t&é kreut pérgjegjés, t’u jepet
ndihma e radhés me kushtin gé mos té ndérmerret asnjé aksion pa dijen
dhe miratimin toné. Lartésia e parapagesés sé paré, nuk do té duhej ta
kalonte shumén prej 500 napolonave”. Té ardhurat pér veprimtariné e
métejshme do té pércaktoheshin né harmoni me rezultatet konkrete.

2. Do té duhej gé té rritej krediti” pér ndihmé pér krerét fisnorg,
sidomos té atyre té prefekturés sé Shkodrés dhe té Peshkopisé. Né
rrethanat e sotme té véshtira ekonomike, pérvec kredive té deritanishme
[shumés — E.A.B.], nuk do té duhej mé shumé se 20 000 franga né muaj.
Me kété shumé mund té ndihmohen nga 50 deri né 100 individé té
dalluar. Tani pér tani, kjo éshté e mjaftueshme. Né rast nevoje, kredité do
té rriteshin.

3. Eshté e nevojshme gé né Shqipéri té kemi sé paku njé gazeté, e
cila do té mbronte kéndvéshtrimin toné dhe interesat tona. Deri mé tani,
jané derdhur kot sasi té ndjeshme [té ardhurash — E.A.B.] dhe nuk kemi
arritur asgjé. Madje jané paguar gazetaré, té cilét na kané sulmuar apo na
sulmojné. Késhtu, gazetarit Cekrezi i jané dhéné 300 napolona, ndérsa ai
na sulmon! Uné mendoj se do té duhej té ndihmohej gazetari Nebil Cika,
té cilin edhe késhtu e ndihmojmé, né ményré gé té nxjerré njé revisté, e
cila do té dilte né Tirané, 2-3 heré né javé. Pér kété géllim do té duhej, sé
paku pér fillim, rreth 10 000" [? — E.A.B.] né muaj. Né rast té
angazhimit toné intensiv ekonomik, ky subvencion mund té jeté né masé
mé té kufizuar, ngagé revista mund té subvencionohej pérmes shpalljeve
nga ndérmarrjet tona.”

“ Njé napolon = 20 fr. ari.

™ Fjala éshté pér krediné e pérhershme té geverisé jugosllave pér veprimtari subversive
né Shqipéri.

" Nuk éshté shénuar a béhet fjalé pér fréng ari apo napolona. Ngagé Gjonovigi heré
evidencon frangun e heré napolonat, ¢éshtja mbetet e hapur. Megé kjo éshté njé shumé
e madhe, besoj se béhet fjalé pér fr. ari.






